
Qaleralinniarneq pillugu § 37 naapertorlugu apeqqummut nr 101-imut 
akissuteqaat 

Oaleralinniarneq pillugu inatsisartut suleriaasianni § 37, imm. 1 naapertorlugu 
Naalakkersuisunut apeqquteqarputit. Apeqqutit suliassaqarfigisannit akineqartussan
ngorlugit innersuunneqarput. 

Apeqqut 1: 
§ 37 13/2019-mi apeqqutigisannut akissuteqarlutik Naalakkersuisut allapput 
ukiumut 2019-imut pisanik avataasiorluni qaleralinniarnermiit nuussilluni nunamut 
tulaassassanngortitsinermi pisassiissutit nuunneqarnerini akileraarutinit isumal
luutinillu akitsuutinit isertitat pitsaanngitsumik sunnerneqassasut Naalakkersuisut 
nalileraat. Tassalu taamatut iliuuseqarnermi iluanaaruteqartoqannginnissaa 
naatsorsuutigineqartoq. Allappulli kommuninut attuumassuteqartunut nunami 
tunisassiorfinni sulisoqarnerulerpat, kommuninut qularnanngitsumik toqqaan
nanngitsumik iluanaarutaassaaq. 

• Qalerallit tonsit qasserpiaat avataasiorluni qaleralittassaniit nunamut 
tulaassanngortinneqarpat? 

Akissut: Nalinginnaasumik avataasiorluni qaleralinniarnermi tulaassisussaatitaaneq 25%
uvoq. Tamanna pissuteqarpoq avataasiortunut pisassiissutit annertunerusut kalaallit 
nunami suliffissuarni sulisoqarnerunermik pilersitsinissaat Naalakkersuisut kissaatigiuar
massuk. Kitaani qaleralittassiissutit siusinnerusukkut qaffaavigineqarnerini tassa 
suliffissuarni sulineq pilersinniarlugu pisassiissutinik tulaassisussaatitaanermik 100 %
inut qaffallugu tunniunniarlugit Naalakkersuisut toqqarpaat. 2019-imi pisassiissutit qaffaq
qinneranni periusissiaq aamma taanna toqqarneqarneqarpoq. Avataani qaleralinnut 
pisassiissut 2.035 tonsinik qaffappoq, taakkunannga qalerallit 1.500 tonsit 100 %-imik 
tulaassassanngortinneqarput. 

Tassani pineqanngilaq, pisassiissutit tulaassassaatitaanngitsut tulaassassan
ngortitaasunngorlugit tiguneqartut. Nunami suliffiit pilersinniarlugit pisassiissutinik 
qaffaaneq 100 %-im ik tulaassassanngortinniarlugu Naalakkersuisut toqqarpaat. 

Apeqqut 2. 
Avataasiorluni qaleralittassanik nunamut tulaatassanngortinneqartunik 
aalisartussatut aalisartitseqatigiiffiit sorliit pisassanik tunineqarpat? 

Akissut: Royal Greenlandip qalerallit 100 %-imik tulaassassaatitaasut pissarsiarai imatut 
iliorluni: Avannaata Imaani (Baffinbugten) 750 tonsit Kangaatsiami Oasigiannguaniluun
niit 100%-imik tulaassassaatitaasut aamma Ikersuaq Davisimi (Davisstrædet) Paamiuni 
1 OO%-imik tulaassassaatitaasut. 

Apeqqut 3 
Avataasiorluni qaleralittassanik nunamut tulaatassanngortinneqartunik pisassanik 
agguaassinermi suut tunngavigineqarpat? 

Akissut: Nunarput tamakkerlugu suliffissanik ineriartornermillu pilersitsinissaq 
Naalakkersuisut politikkerivaat, taamaattumillu immikkoortuni aalajangersimasuni ineriar
tornerup qulakkeerneqarnissaa kissaatigaarput. Taamaattum ik Paam iuni, Kangaatsiam i 
Qasigiannguanilu suliffinnik pilersitsiniarluni qaleralinnut pisassiissutit qaffanneqartut ilai 
1 OO%-imik tulaassassanngortinneqassasut Naalakkersuisut aalajangerput. Soorlu 1-imi 
taaneqartoq, pisassiissutinik nuussisoqanngilaq tigusisoqaraniluunniit, kisiannili akerlia
nik pisassiissutinik qaffaaneq atorneqarpoq, nunami ineriartorneq suliffissaqarnerlu 
pilersinniarlugit. 

Apeqqut 4: 
Avataasiorluni qaleralittassat nunamut tulaatassanngortinneqartut eqqarsaatigalu
git aningaasat qasserpiaat akileraarutitut akitsuutitigullu Nunatta Karsiata 
annaassavai? 

Akissut: Akissutinut 1-mut 2-mullu innersuussisoqarpoq. Kalaallit Nunaanni 
suliareqqitassatut tulaanneqartut, kilisaatini avataasiortunit pingaarnertut toqqaan
nartumik avamm ut nioqqutisiarineqartunit, avataasiortunut qaleralittassiissutit 100 
tonsiugaangata isumalluutinik atuinermut akitsuutinit akileraarutinillu 0,4 - 0,5 mia kr-nit 
akornanni isertitarineqartussat ataatsimut katillugit pisortanit annaaneqartut missinger
neqarsinnaapput. Isumalluutinik atuinermut akitsuutinit annaasat nunatta karsia 
sunniuteqarfigissavaat, akileraarutinilli isertitanut annaasat nunatta karsiata kommunillu 
akornanni agguarneqassapput. Pingaaruteqarpoq erseqqissaavigissallugu missinger
suineq nalorninartulerujussuarmut attuumassuteqarmat. Taamaalilluni aamma qularnar
poq, suliffissuit ataasiakkaat pisassiissutit amerlassusiisa tigunissaannut suliari
nissaannullu sulisunik amerlanerusunik atorfinitsitsinissamut qanoq annertutigisumik 
pisariaqariaqartitsissanersut. 

Apeqqut5 
Avataasiorluni qaleralittassat nunamut tulaatassanngortinneqarneranni kommunet 
angaasanik qassiarpianik i1uaquserneqassappat? 

Akissut: 1,2 amma 4 innersuunneqarput. 

Inussiarnersumik inuulluaqqusillunga 

NikK'ulaat Jeremiassen 
Aal~~rnermut, Piniarnermut Nunalerinermullu Naalakkersuisoq 

INUIT ATAQATIGIIT 
Inatsisartuni 

15. februar 2019 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 
matumuuna saqqummiuppara. 

Naalakkersuisunut apeqqut: 

1. § 37 13/2019-mi apeqqutigisannut akissuteqarlutik Naalakkersuisut allapput 
ukiumut 2019-imut pisanik avataasiorluni qaleralinniarnermiit nuussilluni 
nunamut tulaassassanngortitsinermi pisassiissutit nuunneqarnerini 
akileraarutinit isumalluutinillu akitsuutinit isertitat pitsaanngitsumik 
sunnerneqassasut Naalakkersuisut nalileraat. Tassalu taamatut 
iliuuseqarnermi iluanaaruteqartoqannginnissaa naatsorsuutigineqartoq. 
Allappulli kommuninut attuumassuteqartunut nunami tunisassiorfinni 
sulisoqarnerulerpat, kommuninut qularnanngitsumik toqqaannanngitsumik 
iluanaarutaassaaq. 

• Qalerallit tonsit qasserpiaat avataasiorluni qaleralittassaniit nunamut 
tulaassanngortinneqarpat? 

2. Avataasiorluni qaleralittassanik nunamut tulaatassanngortinneqartunik 
aalisartussatut aalisartitseqatigiiffiit sorliit pisassanik tunineqarpat? 

3. Avataasiorluni qaleralittassanik nunamut tulaatassanngortinneqartunik 
pisassanik agguaassinermi suut tunngavigineqarpat? 

4. Avataasiorluni qaleralittassat nunamut tulaatassanngortinneqartut 
eqqarsaatigalugit aningaasat qasserpiaat akileraarutitut akitsuutitigullu 
Nunatta Karsiata annaassavai? 

5. Avataasiorluni qaleralittassat nunamut tulaatassanngortinneqarneranni 
kommunet angaasanik qassiarpianik iluaquserneqassappat? 

(Inatsisartunut ilaasortaq Sofia Geisler, Inuit Ataqatigiit) 

Tunngavilersuut: 

§37 - 13/2019 apeqqutigisannut qulaani apeqqutigisakka malitseqartitsinerupput. 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

